
ТРИБУНА МОЛОДОГО УЧЕНОГО

УДК 342.76

«ТӨТЕНШЕ ЖАҒДАЙ» ТҮСІНІГІНІҢ МӘСЕЛЕЛЕРІ

Зарина Нұрбекқызы Аманжолова 
Қазақстан Республикасы Жоғарғы Сотының бас консультанты; 
«М.С.Нарикбаев атындағы КАЗГЮУ университеті» АҚ-ның докторанты, 
Қазақстан Республикасы, Астана қаласы; e-mail: zarina.amanzholova1986@gmail.com

Аннотация. Қазақстан Республикасының 2030 жылға дейінгі құқықтық саясатында 
көрініс тапқандай, төтенше жағдай кезінде туындауы мүмкін қатерлердің алдын алу 
мақсатында зерттеу барысында анықталған олқылықтардың орнын толтыру үшін бұл 
бағытты құқықтық реттеуде негізгі екі заңның аясында қолданылатын ұғымдарға линг-
вистикалық және семантикалық талдаулар жүргізілді. Атап айтқанда, бұл мақалада 
Қазақстан Республикасының «Төтенше жағдай туралы» заңы мен «Азаматтық қорғау 
туралы» заңында қамтылған ұғымдық-терминологиялық аппаратын пысықтауға бағыт-
талуына байланысты зерттеу жұмыстары барысында «төтенше жағдай» ұғымына қа-
тысты туындауы мүмкін сәйкессіздіктерге талдау жүргізді. 

Автор төтенше жағдай режимін және әлеуметтік сипаттағы төтенше жағдай ре-
жимін құқықтық реттеуге бағытталған заңнамалардың орыс және қазақ тілдеріндегі 
мәтіндерінде сәйкессіздіктерді анықтады. Заң мәтіндерінде аутентикалық фактісінің 
сақталмауын көрсете отырып, заңнамалық деңгейде құқық қолданушылар үшін қоғамдық 
қатынастарды дұрыс айқындамауға және заң нормаларын дұрыс қолданбауға алып ке-
летін жағдаяттарды көрсетті.

Мақала аясында заңдардың орыс тіліндегі нұсқаларында қолданылатын «чрезвычай-
ное положение» және «чрезвычайная ситуация» ұғымдарының қазақ тіліндегі заң мәтін-
деріндегі аударма сәйкессіздігін дәлелдеу мақсатында олардың құқықтық табиғатындағы 
айырмашылықтарды көрсетті. Бұдан бөлек, автор бұл саладағы отандық тәжірибені 
басқа мемлекеттерде қалыптасқан тәжірибемен салыстыру үшін Қазақстанға таяу ор-
наласқан бірнеше шет елдердің төтенше жағдай режимін реттеуге бағытталған нор-
мативтік актілерін басшылыққа ала отырып, отандық қолданыстағы заңнамалардағы 
«төтенше жағдай» ұғымына сай келетін анықтаманы көрсетті. Мақалада аталмыш 
заңдардың қазақ және орыс тіліндегі нұсқаларында терминологиялық бірізділікті қалып-
тастыру үшін заңнамаға өзгерістер ұсынылды.

Түйін сөздер: төтенше жағдай, әлеуметтік сипаттағы төтенше жағдай, табиғи си-
паттағы төтенше жағдай, техногендік сипаттағы төтенше жағдай, аутентикалық 
мәтін, заңнамалық талдау, ұғымдық-терминологиялық аппарат. 

ПРОБЛЕМЫ ПОНЯТИЯ «ЧРЕЗВЫЧАЙНОЕ ПОЛОЖЕНИЕ»

Аманжолова Зарина Нурбековна
Главный консультант Верховного Суда Республики Казахстан; докторант 
АО «Университет КАЗГЮУ имени М. С. Нарикбаева» ,
 г.Астана, Республика Казахстан, e-mail: zarina.amanzholova1986@gmail.com

Аннотация. Как указано в правовой политике Республики Казахстан до 2030 года, в 
целях исключения расхождений, которые могут возникнуть при режиме чрезвычайного 
положения, проанализировано понятие «чрезвычайного положения», применяемое в двух 
основных законах, направленных на правовое регулирование данной сферы. В частности, в 
данной статье проанализированы возникшие расхождения в отношении понятия «чрезвы-
чайное положение», направленные на проработку понятийно-терминологического аппара-
та законов «О чрезвычайном положении» и «О гражданской защите». 

Автор, указывая на несоблюдение аутентического факта в текстах на русском и казах-

ЖАС ҒАЛЫМ МІНБЕРІ

ском языках законодательства, направленного на правовое регулирование чрезвычайного 
положения и режима чрезвычайной ситуации социального характера, на законодательном 
уровне указал на обстоятельства, приводящие к неправильному определению обществен-
ных отношений и неправильному применению норм закона. 

В рамках статьи были продемонстрированы различия в правовой природе понятий 
«чрезвычайное положение» и «чрезвычайная ситуация», применяемых в русскоязычных 
версиях законов, с целью доказательства несоответствия их перевода на казахский язык. 
Автор, руководствуясь законодательными актами стран ближнего зарубежья, регули-
рующими режим чрезвычайного положения, указал определение, соответствующее по-
нятию «чрезвычайное положение» в отечественном действующем законодательстве.  
В статье предложены изменения для формирования терминологической последовательно-
сти в казахском и русском вариантах данных законов.

Ключевые слова: чрезвычайное положение, чрезвычайная ситуация социального харак-
тера, чрезвычайная ситуация природного характера, чрезвычайная ситуация техногенно-
го характера, аутентический текст, законодательный анализ, понятийно-терминологи-
ческий аппарат.

PROBLEMS OF THE CONCEPT OF «STATE OF EMERGENCY»

Amanzholova Zarina Nurbekovna
Chief Consultant of the Supreme Court of the Republic of Kazakhstan; 
doctoral student of JSC «M. S. Narikbayev KAZGUU University», 
Astana, Republic of Kazakhstan, e-mail: zarina.amanzholova1986@gmail.com

Abstract. As indicated in the legal policy of the Republic of Kazakhstan until 2030, in order 
to exclude discrepancies that may arise during the state of emergency, the concept of “state of 
emergency” applied in two main laws aimed at the legal regulation of this area is analyzed. In 
particular, this article analyzes the differences that have arisen regarding the concept of “state of 
emergency”, aimed at working out the conceptual and terminological apparatus of the laws “On 
the state of emergency” and “On Civil Protection”. 

The author, pointing to the non-compliance with the authentic fact in the texts in Russian 
and Kazakh languages of legislation aimed at the legal regulation of the state of emergency and 
the regime of the emergency situation of a social nature, at the legislative level pointed to the 
circumstances leading to the incorrect definition of public relations and the incorrect application 
of the law.

Within the framework of the article, differences in the legal nature of the concepts of “state 
of emergency” and “emergency situation” used in Russian-language versions of laws were 
demonstrated in order to prove the inconsistency of their translation into Kazakh.  The author, 
guided by the legislative acts of neighboring countries regulating the state of emergency, indicated 
a definition corresponding to the concept of “state of emergency” in the domestic legislation in 
force. The article proposes changes for the formation of terminological sequence in the Kazakh 
and Russian versions of these laws.

Keywords: state of emergency, social emergency, natural emergency, technogenic emergency, 
authentic text, legislative analysis, conceptual and terminological apparatus.

DOI: 10.52026/2788-5291_2023_72_1_243

Кіріспе 
Бүгінгі күні бүкіл адамзатқа қауіп төн-

діруге қауқарлы оқиғалардың негізінде олар-
дың негізгі құқықтары мен бостандықтарын 
жан-жақты шектеулерге жол беріліп жатыр. 
Соңғы жылдарда орын алған оқиғалар, тө-
тенше жағдайлар әлем бойынша барлық 

мемлекеттердің дерлік күнделікті қоғамдық 
өмірлеріне өз әсерін тигізді. 

Әлемді дүр сілкіндірген COVID-19 пан-
демиясына байланысты мемлекеттердің 
көпшілігі төтенше жағдай режимін жари-
ялап, адам құқықтары мен заңды бостан-
дықтарына бұрын-соңды болмаған өзге де 

әсер етуші шараларға жүгінді. Баршаға бел-
гілі болып отырғандай, 2019 жылдың жел-
тоқсанында Қытайдың Ухань қаласында 
вирустың өршуі алғаш рет тіркелді. Осыған 
байланысты 2020 жылдың 30 қаңтарында 
Дүниежүзілік денсаулық сақтау ұйымы ін-
детті қоғамдық денсаулық сақтау саласын-
дағы төтенше жағдай деп жариялады. 

Бұл орайда Қазақстан Республикасының 
төтенше жағдай режимін құқықтық реттеуге 
бағытталған заңнамаларда ұғымдық-терми-
нологиялық тұрғыдан қайшылықтар зерт-
теу барысында анықталды. Сондықтан да 
отандық заңнаманы жетілдіру мақсатында 
мақала тақырыбының өзектілігі жоғары бо-
лып табылады, өйткені бұл қоғамдық қаты-
настарды дұрыс анықтауға кедергі келтіріп, 
тиісті заңнамалық нормаларды қолданбауға 
алып келеді. 

Мақаланың мақсаты төтенше жағдай ре-
жимін құқықтық реттейтін заңнамалық ак-
тілерді қазақ тіліндегі нұсқаларын кешенді 
түрде зерттей отырып, осы саладағы заңна-
маларды жетілдіру болып табылады. Зерттеу 
барысында отандық және таяу шет елдерінің 
төтенше жағдай режимін реттеуге арналған 
заңнамалары басшылыққа алынды.

Әдістер мен материалдар
Зерттеу жұмысының аясында жалпы 

ғылыми және арнайы әдістер қолданыл-
ды, олардың ішінде: индукция, дедукция, 
анализ және синтез, жүйелік, салыстырма-
лы-құқықтық. Формальды заңи әдіс төтенше 
жағдай белгілерін зерттеуде де, құқықтық 
нормаларды талдауда да, олардағы кемшілік-
тер мен қайшылықтарды анықтауда, жаңа 
нормаларды құрастыруда қолданылады. Са-
лыстырмалы-құқықтық әдіс мақала тақыры-
бы бойынша әртүрлі мемлекеттердің заңна-
масын зерттеуде қажет болды. 

Негізгі бөлім
Нәтижелер мен талқылау
Дүниежүзілік денсаулық сақтау ұйымы-

ның COVID-19 коронавирусын пандемия 
деп жариялауына байланысты азаматтардың 
өмірі мен денсаулығын қорғау үшін 2020 
жылдың 16 наурызынан бастап Қазақстан. 
тарихында алғаш рет Президент Жар-

1  «Қазақстан Республикасында төтенше жағдайды енгізу туралы» Қазақстан Республикасы Президентінің 2020 
жылғы 15 наурыздағы № 285 Жарлығы \\ https://adilet.zan.kz/kaz/docs/U2000000285 [Дата обращения: 10.09.2022] .
2  «Төтенше жағдай туралы» Қазақстан Республикасының 2003 жылғы 8 ақпандағы № 387 Заңы \\ https://adilet.zan.kz/
kaz/docs/Z030000387_ [Дата обращения: 10.09.2022] .
3  «Азаматтық қорғау туралы» Қазақстан Республикасының 2014 жылғы 11 сәуірдегі № 188-V Заңы \\ https://adilet.zan.
kz/kaz/docs/Z1400000188 [Дата обращения: 10.09.2022] .

лығымен Республиканың барлық аумағында 
төтенше жағдай режимі енгізілді1.

Қазақстан Республикасы өз тәуелсізді-
гін алғалы соңғы онжылдықта төтенше 
жағдай режимі тәуелсіздіктің алдыңғы жыл-
дарымен салыстырғанда әлдеқайда көп ен-
гізілді. Төтенше жағдай режимін құқықтық 
реттеуге бағытталған отандық заңнамалық 
базаны саралай келе, «Төтенше жағдай ту-
ралы» Қазақстан Республикасының 2003 
жылғы 8 ақпандағы № 387 Заңы2 мен «Аза-
маттық қорғау туралы» Қазақстан Республи-
касының 2014 жылғы 11 сәуірдегі № 188-V 
Заңының3 нормаларында терминологиялық 
тұрғыдан сәйкессіздіктер анықталды.

Біріншіден, аталмыш екі заңда да «тө-
тенше жағдай» ұғымы қамтылып, келесідей 
анықтама берілген: 

«Азаматтық қорғау туралы» заңына сәй-
кес «төтенше жағдай – адам шығынына, 
адамдардың денсаулығына немесе қор-
шаған ортаға зиян келтіруге, елеулі мате-
риалдық нұқсанға және адамдардың ты-
ныс-тіршілігі жағдайларының бұзылуына 
әкеп соғуы мүмкін немесе әкеп соққан 
аварияның, өрттің, қауіпті өндірістік фак-
торлардың зиянды әсерінің, қауіпті табиғи 
құбылыстың, апаттың, дүлей немесе өзге де 
зілзаланың салдарынан қалыптасқан бел-
гілі бір аумақтағы жағдай» делінген.

«Төтенше жағдай туралы» Заңның 1-ба-
бында даулы екі терминге қатысты түсінік-
теме беріліп, «әлеуметтік сипаттағы тө-
тенше жағдай»  және «төтенше жағдай»  
терминдері бекітілген: 

Әлеуметтік сипаттағы төтенше жағдай  – 
адам шығындарына, денсаулыққа зиян кел-
тiруге, елеулi мүліктік шығындарға немесе 
тұрғындардың тiршілiк әрекетi жағдайы-
ның бұзылуына әкеп соғуы мүмкiн немесе 
әкеп соққан әлеуметтік қатынастар сала-
сындағы белгілі бір аумақта қайшылықтар 
мен жанжалдардың туындауымен байланы-
сты төтенше жағдай деген анықтама беріл-
ген.

Төтенше жағдай  – азаматтардың қа-
уiпсiздiгiн қамтамасыз ету және Қа-
зақстан Республикасының конституциялық 
құрылысын қорғау мүдделерiнде ғана қол-
данылатын және азаматтардың, шетелдiк-

тердiң және азаматтығы жоқ адамдардың 
құқықтары мен бостандықтарына, сон-
дай-ақ заңды тұлғалардың құқықтарына же-
келеген шектеулер белгiлеуге жол беретiн 
және оларға қосымша мiндеттер жүктейтiн, 
мемлекеттiк органдар, ұйымдар қызметiнің 
ерекше құқықтық режимі болып табылатын 
уақытша шара (1-баптың 5) тармақшасы).

Бұл анықтамалардан, «Азаматтық қорғау 
туралы» Заңда бекітілген «төтенше жағдай»  
ұғымының «Төтенше жағдай туралы» Заңда 
қамтылған «әлеуметтік сипаттағы төтен-
ше жағдай» ұғымына мағынасы жағынан 
жақын келетіндігін байқауға болады.

Сондай-ақ, «Төтенше жағдай туралы» 
Заңда бекітілген «төтенше жағдай»  ұғымы 
мағынасы жағынан әлдеқайда кең түсінік 
болып табылады. Оның салдары азаматтар 
мен заңды тұлғалардың құқықтары мен бо-
стандықтарын мемлекет тарапынан шектей-
тін құқықтық режимге ұласуы мүмкін.

Осы орайда, профессор С.К. Идрышева-
ның «Төтенше жағдайды жариялау - жеке 
тұлғалардың ғана емес, сонымен бірге заң-
ды тұлғалардың қызметіне уақытша тый-
ым салу, шектеу, бұрын қабылданған мін-
деттемелерді орындауды және субъективті 
құқықтарды жүзеге асыруды мәжбүрлі түрде 
тоқтата тұру түрінде құқықтық салдарға әке-
летін мораторийдің бір түрі» деген пікірімен 
келісеміз [1]. 

Екіншіден, «Төтенше жағдай туралы» заң-
ның орыс және қазақ тіліндегі мәтіндерінде 
жоғарыда көрсетілген ұғымдардың анықта-
маларында қайшылықтар бар. Нақтырақ 
айтатын болсақ, «әлеуметтік сипаттағы тө-
тенше жағдай» ұғымы орыс тілінде «чрез-
вычайная ситуация социального характера» 
деп берілсе, ал «төтенше жағдай» ұғымы 
«чрезвычайное положение» ретінде көр-
сетілген. Сондай-ақ, «Азаматтық қорғау ту-
ралы» заңының қазақ тіліндегі нұсқасында 
«табиғи сипаттағы төтенше жағдай» және 
«техногендік сипаттағы төтенше жағдай» 
ұғымдары бар, осы ұғымдар заңның орыс 
тіліндегі редакциясында «чрезвычайные си-
туации природного характера» және «чрез-
вычайные ситуации техногенного характе-
ра» деп берілген. Сол сияқты «Азаматтық 
қорғау туралы» заңның 1-бабының 66)-тар-
мақшасында «төтенше жағдай» ұғымына 
анықтама берілген, ал осы ұғым орыс тілін-
дегі мәтінінде «чрезвычайная ситуация» 
деп көрсетілді. Ал «Төтенше жағдай тура-
лы» заңның 1-бабының 5)-тармақшасын-
да бекітілген «төтенше жағдай» ұғымы 
орыс тіліндегі нұсқасында «чрезвычайное 

положение» деп анықталды. Сәйкесінше, 
көрсетілген ұғымдардың шынайы мәнімен, 
орыс тіліндегі мәтінімен салыстыратын бол-
сақ олардың мағынасы, құқықтық мәртебесі, 
құқықтық салдары және т.б. мүлдем әртүрлі. 
Сондықтан да құқықтық табиғаты мен әле-
уметтік мәні екі түрлі ұғымды орыс тілінен 
қазақ тіліне аудару барысында бір термин-
мен айқындауға болмайды. 

Бұл тектес аудармадағы сәйкессіздіктерді 
заң шығарушының тарапынан орын алған 
ағаттық ретінде қарастыруға болады, өйт-
кені тәжірибеде қалыптасқандай Қазақстан-
да заңдар немесе басқа да нормативтік 
құқықтық актілер алдымен орыс тілінде 
жазылады, кейін жеделдетілген тәртіп-
пен қазақ тіліне аударылады. Бұдан бөлек, 
құқықтанушы сарапшылардың басым бөлігі 
заңи қазақ тілін білмегендіктен, заң жобасы 
мәтіндерінің бір-біріне екі тілде сәйкесті-
гін тексермейді [2, 39б.]. Соған байланысты 
осы «чрезвычайная ситуация» ұғымының 
аудармасы нақтылауды және қайшылықты 
жоюды талап етеді. 

Демек, ҚР «Төтенше жағдай туралы» 
заңында (бұдан әрі Заң)  көзделген «тө-
тенше жағдай» (чрезвычайное положение) 
ұғымының кең көлемде қолданылған, ал 
«Азаматтық қорғау туралы» заңда көзделген 
«төтенше жағдай» (чрезвычайная ситуация) 
ұғымы шектелген, сол сияқты «әлеуметтік 
сипаттағы төтенше жағдай» ұғымының аясы 
тар болып табылады. Өйткені, ҚР «Төтенше 
жағдай туралы» заңның 3-1-бабының 1-тар-
мағына сай әлеуметтік сипаттағы төтенше 
ахуалдың мән-жайы төтенше жағдайды ен-
гізуге негіз болып табылады.

Сондай-ақ, Заңда  «чрезвычайное по-
ложение» және «чрезвычайная ситуация» 
ретінде бекітілген ұғымдардың құқықтық 
табиғатындағы айырмашылықтарға назар 
аударайық:

Термин
Жоғарыда айтылып өткендей, бұл екі 

ұғымның мәнін ашатын анықтамалар бір 
емес. Заңның аясында аталған терминдердің 
түсіндірілуінде өзгешеліктер бар.

Құқықтық режимнің енгізілу негіздері
Заңның 3-1 бабының 1-тармағына сай  

әлеуметтік сипаттағы төтенше ахуалдың 
(бұдан әрі ТА) құқықтық режимі Қазақстан 
Республикасының демократиялық инсти-
туттарына, тәуелсіздігі мен аумақтық тұта-
стығына, саяси тұрақтылығына, оның аза-
маттарының қауіпсіздігіне қатер төнген 

және оны оқшаулау мен жоюды төтенше 
жағдай енгізілген кезде қолданылатын не-
гізгі, қосымша шаралар мен уақытша шек-
теулер енгізбестен, әлеуметтік сипаттағы 
төтенше ахуалдың алдын алу және оны 
жою жөніндегі мемлекеттік органдардың 
күшімен және құралдарымен жүзеге асыру 
мүмкін болатын жағдайда енгізіледі.

Заңның 4-бабының 1-тармағына сай тө-
тенше жағдай (бұдан әрі ТЖ) Қазақстан 
Республикасының демократиялық ин-
ституттарына, тәуелсiздiгi мен аумақтық 
тұтастығына, саяси тұрақтылығына, оның 
азаматтарының қауiпсiздiгiне елеулi және 
тiкелей қауiп төнген және мемлекеттiң кон-
ституциялық органдарының қалыпты жұ-
мыс iстеуi бұзылған жағдайда енгiзiледi. 

Бұл жерде төтенше жағдайдың, яғни 
«чрезвычайное положение» құқықтық ре-
жимі әлдеқайда қатал екендігін байқауға 
болады.

Енгізілу тәртібі
Әлеуметтік сипаттағы ТА-дың құқықтық 

режимі жекелеген жерлердегі әлеуметтік 
сипаттағы төтенше ахуалдың алдын алу 
және оны жою жөніндегі мемлекеттік орган 
немесе облыстық (республикалық маңызы 
бар қаланың, астананың) жедел штаб бас-
шысының шешімімен енгізіледі (Заңның 
3-1 бабының 2-тармағы). Ал, ҚР бүкіл ау-
мағында немесе оның жекелеген жерлерінде 
ТЖ ҚР Президентінің тиісті Жарлығымен 
енгізіледі (Заңның 5-бабының 1-тармағы).

Сонымен қатар, осы орайда, ТЖ-дың Қа-
зақстанның бүкіл территориясында және 
оның жекелеген жерлерінде жариялануға 
жатады, әлеуметтік сипаттағы ТА-дың 
құқықтық режимін енгізу аясының ҚР же-
келеген жерлерімен шектелгендігін байқа-
уға болады.

Уақыт
Заңның 3-1 бабының 6-тармағына сай, 

әлеуметтік сипаттағы ТА-дың құқықтық 
режимінің қолданылу мерзімі оны енгізуге 
негіз болған мән-жайларды жою мерзімінен 
аспауы тиіс. Сондай-ақ, ТЖ-дың енгізілуі 
әлеуметтік сипаттағы төтенше жағдайдың 
құқықтық режимінің күшін жоюға алып ке-
леді.

Заңның 7-бабының 1-тармағына сай ТЖ 
ҚР бүкіл территориясында жарияланса,  
 

4  «Қазақстан Республикасы құқықтық саясатының 2030 жылға дейінгі тұжырымдамасын бекіту туралы» Қазақстан 
Республикасы Президентінің 2021 жылғы 15 қазандағы № 674 Жарлығы \\ https://adilet.zan.kz/kaz/docs/U2100000674 
[Дата обращения: 12.09.2022] .

30 тәуліктен, ал ҚР жекелеген жерлеріне жа-
рияланса, 60 тәуліктен аспауы тиіс.

Әсері
Әлеуметтік сипаттағы ТА-ды жою үшін 

қолданылатын шектеу шараларымен таны-
са келе, бұл Заңның 3-4 бабы, және оны 
ТЖ-ды енгізу барысында қолданылатын 
шаралармен, бұл Заңның 15, 16-баптары, 
ТЖ-дың енгізілуімен қолданылатын уақыт-
ша шектеулердің қатаң екендігін байқадық, 
бұл кезде конституциялық құқықтар мен 
бостандықтардың шектелу аясы кең болып 
табылады.

Осылайша, орыс тілінде жазылған Заң-
ның даулы екі ұғымға қатысты анық айыр-
машылықтары оның бастапқы бөлігінде-ақ 
көрініс табады, алайда құқықтық табиғаты 
екі бөлек екі ұғымды бір терминмен көрсету 
арқылы заңды дұрыс түсінбеуге алып келіп 
жатыр. «Төтенше жағдай туралы» заңда 
кеткен ағаттық басқа да заңдарға өз әсерін 
тигізу үстінде, өйткені «Азаматтық қорғау 
туралы» заңның преамбуласына назар ау-
даратын болсақ, «төтенше жағдай» ұғымы 
қолданылған, ал орыс тіліндегі нұсқасын-
да «чрезвычайная ситуация» деп берілген, 
сәйкесінше, бұл заңды қазақ тілінде оқыған 
адам заңмен реттелетін қоғамдық қатына-
старды дұрыс айқындамайды, түсініспе-
ушілікке алып келеді. 

Төтенше жағдайға қатысты заңдардың 
қайшылықтарын жоюдың маңыздылығы 
Қазақстан Республикасы құқықтық саясаты-
ның 2030 жылға дейінгі тұжырымдамасын-
да4 атап көрсетілген. Онда төтенше жағдай 
кезінде қазіргі заманғы қоғамның даму сер-
піні, жаңа қатерлердің туындауы ескеріле 
отырып, мемлекеттік басқарудың қолданы-
стағы тетіктері одан әрі пысықтауды, оның 
ішінде жобалық басқару арқылы пысықтау-
ды қажет етеді делінген.

Осылайша, төтенше жағдай режимін 
құқықтық реттеуге бағытталған заңнама-
ларды жетілдіру мақсатында көршілес ор-
наласқан таяу шет елдердің осы саладағы 
заңнамалық актілерін талдап өтелік.

Көршілес жатқан Өзбекстан мемлекетімен 
салыстыратын болсақ, онда COVID-19 пан-
демиясына байланысты төтенше жағдай ту-
ралы заңның болмауы төтенше жағдай ре-
жимін енгізуге жол бермеді, тек «Халықтың 
санитарлық-эпидемиологиялық салауат-
тылығы туралы» 2015 жылғы 26 тамыздағы 

№ ЗРУ-393 Заңға сәйкес шектеу шаралары 
орын алған болатын. Ал «Төтенше жағдай 
туралы» Заңға Өзбекстан Республикасының 
Президенті 2021 жылдың 15 желтоқсанын-
да қол қойды. Осы заңның орыс тіліндегі 
редакциясында «чрезвычайное положение» 
ұғымы көрсетілді, бұл ұғымға келесідей 
анықтама берілді:

«төтенше жағдай – Өзбекстан Республика-
сының Конституциясына сәйкес Өзбекстан 
Республикасының бүкіл аумағында немесе 
жекелеген жерлерінде уақытша енгізілетін, 
осы заңда көзделген мемлекеттік басқару 
органдары, жергілікті жерлердегі мемлекет-
тік билік органдары, азаматтардың өзін-өзі 
басқару органдары, ұйымдық-құқықтық ны-
саны мен меншік нысанына қарамастан мем-
лекеттік емес коммерциялық емес ұйымдар 
мен өзге де ұйымдар, олардың лауазымды 
адамдары қызметін, Өзбекстан Республи-
касы азаматтарының, шетел азаматтар мен 
азаматтығы жоқ адамдардың құқықтары мен 
бостандықтарын, сондай-ақ заңды тұлғалар-
дың құқықтарын жекелен шектеуге жол бе-
ретін және оларға қосымша міндеттер жүк-
тейтін ерекше құқықтық режим»5.

Бұл анықтаманың ҚР «Төтенше жағдай 
туралы» заңында бекітілген «төтенше 
жағдай» ұғымымен мағыналас екендігін 
байқауға болады.

Қырғызстан Республикасының 1998 
жылдың 24 қазанындағы №135 «Төтенше 
жағдай туралы» Конституциялық заңы-
ның орыс тіліндегі нұсқасының 1-бабында 
«чрезвычайное положение» ұғымына келе-
сідей анықтама берілген:

«төтенше жағдай – Қырғыз Республика-
сының бүкіл аумағында не оның жекелеген 
жерлерінде енгізілетін, тек қана оның аза-
маттарының қауіпсіздігін қамтамасыз ету 
және конституциялық құрылысты қорғау 
мүддесінде қолданылатын және мемлекет-
тік органдар, жергілікті өзін-өзі басқару ор-
гандары, меншік нысанына қарамастан ұй-
ымдар қызметінің ерекше құқықтық режимі 
болып табылатын, азаматтардың, шетелдік 
азаматтар мен азаматтығы жоқ адамдар-
дың құқықтары мен бостандықтарына, сон-
дай-ақ заңды тұлғалардың құқықтарын же-
келеген шектеулер белгілеуге жол беретін 
және оларға қосымша міндеттер жүктеуге 

5  Конституционный закон Республики Узбекстан «О чрезвычайном положении» \\ https://lex.uz/docs/5774847 [Дата об-
ращения: 19.09.2022] .
6  Конституционный закон Кыргызской Республики от 24 октября 1998 года №136 «О чрезвычайном положении» \\ http://
cbd.minjust.gov.kg/act/view/ru-ru/142 [Дата обращения: 19.09.2022] .
7  Российская Федерация Федеральный конституционный закон от 30 мая 2001 года №3-ФКЗ «О чрезвычайном положе-
нии»  \\ http://www.consultant.ru/document/cons_doc_LAW_31866/ [Дата обращения: 19.09.2022] .

құқылы уақытша шара»6.
Бұл анықтаманың да ҚР «Төтенше 

жағдай туралы» Заңында бекітілген «төтен-
ше жағдай» ұғымымен мағыналас екендігін 
аңғаруға болады.

Ресей Федерациясының 2001 жылғы 
«Төтенше жағдай туралы» Федералды Кон-
ституциялық Заңының 1-бабында «чрез-
вычайное положение» ұғымына келесідей 
анықтама берілді: 
«төтенше жағдай – Ресей Федерациясы-

ның Конституциясына және осы Федералды 
Конституциялық заңға сәйкес Ресей Феде-
рациясының бүкіл аумағында немесе оның 
жекелеген жерлерінде мемлекеттік орган-
дардың, жергілікті өзін-өзі басқару органда-
рының, ұйымдық-құқықтық нысандары мен 
меншік нысандарына қарамастан ұйымдар-
дың, олардың лауазымды тұлғаларының, 
қоғамдық бірлестіктердің арнайы құқықтық 
режимі, осы Федералды Конституциялық 
заңмен белгіленген Ресей Федерациясы аза-
маттарының, шетел азаматтарының мен аза-
маттығы жоқ адамдардың құқықтары мен 
бостандықтарын, ұйымдардың және қоғам-
дық бірлестіктердің құқықтарын жекелеген 
шектеуге жол беретін, сондай-ақ оларға қо-
сымша міндеттер жүктеу жөніндегі шара-
лар»7.

Бұл анықтаманың да ҚР «Төтенше 
жағдай туралы» Заңында бекітілген «төтен-
ше жағдай» ұғымымен мағыналас екендігін 
көруге болады.

Осылайша, Өзбекстан және Қырғызстан 
Республикалары мен Ресей Федерациясы-
ның төтенше жағдайды құқықтық ретте-
уге бағытталған нормативтік актілерінде 
қамтылған «төтенше жағдай» ұғымының 
отандық «Төтенше жағдай туралы» заңмен 
бекітілген «төтенше жағдай» ұғымына 
лексикалық және семантикалық тұрғы-
дан сәйкес келетіндігін анықтадық. Де-
мек, еліміздің «Азаматтық қорғау туралы» 
заңымен берілген «төтенше жағдай» ұғымы 
«Төтенше жағдай туралы» заңындағы «тө-
тенше жағдай» ұғымына сай келмейді деген 
қорытындыға келуге болады. Өйткені, бірін-
шіден, «Төтенше жағдай туралы» заңдағы 
«төтенше жағдай» ұғымының мағынасы 
ауқымы жағынан кең, екіншіден, орыс тілін-
дегі де аудармалары бір-біріне сәйкес кел-

мейтіндігін ескерсек, «чрезвычайное по-
ложение» және «чрезвычайная ситуация» 
ұғымдарын бір-біріне балама ретінде қолда-
ну мүлдем дұрыс емес, себебі заңнама бұл 
екі ұғымға екі түрлі анықтама береді және 
«Төтенше жағдай туралы» заңға сәйкес тө-
тенше ахуалдың мән-жайы төтенше жағдай-
ды енгізуге негіз болып табылады, ал бұл 
екіншісінің мағынасы кең көлемде екендігін 
көрсетеді.

Қорытынды
Қазақстан Республикасының «Төтен-

ше жағдай туралы» заңның орыс тілінде-
гі нұсқасында «чрезвычайное положение» 
және «чрезвычайная ситуация» терминдері 
қолданыста болғандықтан, заңның орыс 
тіліндегі редакциясын оқу барысында 
түсініспеушіліктер туындамайды, себебі 
«ситуация» және «положение» сөздері ор-
нымен қолданылған, алайда қазақ тіліндегі 
құқықтық мәні бөлек ұғымдарды бір сөзбен 
атауы заңды дұрыс түсінбеуге алып соғары 
хақ. Осылайша, заңдардың немесе басқа да 

нормативтік актілердің қазақ тілінде жа-
зылған нұсқасынан орыс тіліндегісінен ай-
ырмашылығы болмауы қажет деп санаймыз.

Осы орайда ұсыныс ретінде «чрезвы-
чайное положение» терминін «төтенше 
жағдай» деп қалдырып, ал «чрезвычайная 
ситуация» түсінігін «төтенше ахуал»  деп 
аталған Заңдарға өзгеріс енгізу қажет деп 
санаймыз. Өйткені, заң аясында қолданыла-
тын ұғымдардың қазақ және орыс тілдерін-
дегі мәтіндерінде аутентикалық мағынасы 
сақталуы тиіс. 

Құқықтық табиғаты мен құқықтық сал-
дары бөлек ұғымдарды бір-бірінен айыр-
машылығын көрсететіндей етіп нақты әрі 
анық түрде айқындап беретін болсақ, бұл 
қоғамдық қатынастарды орынды анықтауға, 
тиісті заңнамалық актілер мен нормалар-
ды қолдануға және оларды дұрыс түсінуге 
және түсіндіруге жол ашады. Сондықтан да 
әр терминді түсіндіретін оның қазақ және 
орыс тілдеріндегі аудармаларында қателік-
тер болмауы тиіс.

